
TALU TEYRNGED | DAN LYNN JAMES

Bu tarw Dan Lynn James ar Dachwedd 12, 1993 wedi
blynyddoedd lawer o salwch, ac yntau'n 64 oed. Dan
oedd un o'r ffigurau mwyaf yn hanes dysgu ail iaith yn y
ganrif hon yng Nghymru. Yn wir, mae'n anodd gen i
feddwl fod neb erioed wedi cyfrannu mor eang ac mor
ddwfn i ddefnyddiau Cymraeg ail iaith ag a wnaeth Dan.
Yn y saithdegau yr oedd yn sefyll ben ac ysgwyddau
uwch ben pawb.

Ganwyd ef yn Henllan, Ceredigion, yn fab i saer. Ar 6l
gwneud ei Radd yng Ngholeg Abertawe, bu yn y
llynges. Ac yna, cyflwynodd draethawd ar waith Huw
Machno ar gyfer Gradd MA ym 1961. Wedyn daeth
cyfnod yn ysgolion Llanrwst, Cwm Ogwr, Y Rhyl, ac et
oedd yr athro a drefnodd y gwerthiant mwyaf yng
Nghymru, mewn ymgyrch lyfrau. Aeth yn ddarlithydd i
Goleg Cyncoed (pryd y bu'n ddiacon yng Nghapel
Ebeneser). Deuthum ii'w adnabod yn dda pan
symudodd ef i Aberystwyth i'r Gyfadran Addysg yn y
Brifysgol a llenwi'r swydd a wacawyd gennyf i wrth
symud i'r Adran Gymraeg. Gorffennodd ei yrfa yn
Drefnydd laith Ceredigion, a daeth yn ddiacon yn Seion
ym 1972.

Penodwyd ef yn Llywydd Anrhydeddus Cyngor Ysgolion
Sul Cymru ac yn Llywydd Anrhydeddus CYD.
Addysgwyr Cristnogol oedd ef, “un o'n tywysogion",
meddai'r parch. Andrew Lenny.

Ar 6l sylweddoli'r angenrheidrwydd ym myd ail iaith i
gael ymarfer & phatrymau er mwyn sefydiu ystwythder
yr iaith yn y meddwl, daeth ef a chyfuno hynny a lliw ac
ymarferoldeb sefyllfa. Roedd e'n deall yr angen i gael
trefn: roedd yn deall hefyd yr angen i gael hwyl a sbri.
Lle bynnag y byddai'n mynd, roedd ei egni a'i hiwmor
yn enwog. Roedd hi'n hawdd caru Dan.

Sgrifennodd lawer o lyfrau a llu o ysgrifau. A helpodd
yn y proses anodd o foderneiddio'r iaith a'r dulliau
dysgu.

Roedd wedi astudio dulliau dysgu, nid yn gul gan aros
gydag un mater neu chwiw, ond yn eang ac yn ddwin
yn holl amrywiaeth adennill iaith. Yr oedd hefyd yn
gallu perfformio o flaen dosbarth. A “pherfformio” oedd
y gair. Y tan ar ei groen oedd y “gwladgarwyr" diog.
Heblaw ei waith ffrwythlon a helaeth gyda'r iaith, yr
oedd Dan yn Gristion mawr. Cafodd droedigaeth, a
daeth i adnabyddiaeth bersonnol o lesu Grist yng
Nghaerefrog. Roedd ei ysbryd wedi dod yn fyw ac wedi

cael prawf. Roedd hyn yn gymorth cadarn iddo yn
ystod ei salwch.

Oherwydd ei awydd i genhadu a mawrygu Crist, yn
arbennig ymhlith plant, bu gyda'i wraig alluog Elisabeth
yn gyfrifol am lunio llawer iawn o lyfrau i'r Ysgol Sul.
Athro athrylithgar oedd, a chymeriad lliwgar. Roedd
ganddo weledigaeth ddeuol: gweledigaeth adfywiad y
byd bach - yr laith Gymraeg, a gweledigaeth y byd
mawr - Teyrnas Nefoedd. Llawenydd oedd y naill a'r
llall am iddo ddod o hyd i darddiad pob llawenydd.
Pedwar mudiad oedd agosaf at ei galon - CYD, Nant
Gwrtheyrn, Y Gideoniaid, a'r Cyngor Ysgolion Sul.
Bydd llawer iawn yn gweld ei eisiau'n ddwfn iawn. Ond
cydymdeimiwn yn arbennig &'i wraig Elisabeth, ac &'
blant - Dafydd, Bethan a Gwenno ar eu colled ddirfawr.
Ac yn awr, y mae Dan gyda'i Brynwr Annwyl.

BU - BUODD LLYNGES - NAVY
DEFNYDDIAU - MATERIALS
TRAETHAWD - ESSAY YMGYRCH - CAMPAIGN
DEUTHUM - DES| CYFADRAN - FACULTY
GWACAWYD - WAS LEFT VACANT
GYRFA - CAREER
ANGENRHEIDRWYDD - NECESSITY
YSTWYTHDER - FLEXIBILITY in use of the language
Y TAN AR El GROEN - GOT UNDER HIS SKIN
TROEDIGAETH - CONVERSION
CENHADU - TO SPREAD THE WORD
MAWRYGU - TO GLORIFY LLUNIO - YSGRIFENNU
DEUOL - DUAL ATHRYLITHGAR - INGENIUS







